
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
উপক্রমণিক । $憩
হয় না। আলেকজাণ্ডর বাদশাহ এই সসাগরা পৃথিবী জয় করিয়া সমস্ত রাজ্য খণ্ড খণ্ড করিয়া যখন স্বীয় বান্ধবদিগকে বণ্টন করিয়া দিলেন, তখন এক ব্যক্তি তাহাকে জিজ্ঞাসা করিলেন যে উপহার আপনার জন্যে কোন রাজ্য রাখিলেন? তাহাতে তিনি উত্তর করিলেন আমার অন্য রাজ্য জয় করিয়া লইবার আরো আকাঙ্ক্ষা আছে, অতএব আকাঙ্ক্ষণর শেষ নাই। লিদিয়া দেশীয় মহারাজ ক্রিশশ সেলেন নামক এক মহাপণ্ডিতকে আপন সভায় আহবান করিয়া আপনার সমুদয় 'ঐশ্বৰ্য্য প্রদর্শন পূর্বক জিজ্ঞাসা করিলেন যে পৃথিবীর মধ্যে সুখী কোন ব্যক্তি ? তাহাতে তিনি উত্তর করিলেন, “এই পৃথিবীতে মুখী কেহই নহে, তবে কৃষকদিগের গৃহের মধ্যে যৎকিঞ্চিৎ সুখের আবির্ভাব দেখিতে পাওয়া যায়। তাহাতে রাজা ক্রোধাম্বিত হইয়া ঐ পণ্ডিতকে অবজ্ঞা করিলেন । পরে কিছু দিবসান্তে পারস্য দেশীয় মহারাজ সাইরসের সহিত যুদ্ধে পরাভূত হইয়া তাৎকালিক প্রথানুসারে তঁহাকে ফণসী দিবার উদ্যোগ হইলে তিনি সোলনের নামোচ্চারণ পূৰ্ব্বক উচ্চৈঃস্বরে চীৎকার করিয়া উঠিলেন। সাইরস তাহা শ্রবণ মাত্র তৎকারণ জিজ্ঞাসা করিলেন। তিনি তাহাকে তাবদ্ধৃত্তান্ত অবগত করিয়া কহিলেন যে যদি তিনি গ্ৰীশদেশীয় কৃষক হইতেন তবে তাহাকে এই ফার্সী কাষ্টির নিকট আসিতে হইত না। মহুষ্যের বাসনার অন্ত নাই অতএব তাহাতে কিরূপে সুখোৎপত্তি হইতে পারে। কিন্তু যিনি বিষয় বাসন পরিত্যাগ পূর্বক সৃষ্টির মধ্যে মন বিস্তীর্ণ করিয়া জ্ঞানাতুশীলনে আনন্দ সন্তোগ

		 এই পাতা শেষ সম্পাদিত হয়েছে ১৫:৪২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

